
Lex 18: Anner Länner - anner Kulturen 

 

 

Emma:  Fru Hansen, Se sitt op Australien! 

Fru Hansen: Oh, dat deit mi leed. Weerst du dor al mal? 

Emma:  Ne, dat is so wiet weg! Aver wi fohrt düt Johr na Frankriek, dat is 
ok en teemlich wiede Reis. Mit uns Auto bruukt wi twintig 
Stünnen, aver wi maakt ok Pausen. 

Paul:  So vele Flaggen, kriegt wi dat allens torecht? Also, dor is 
Russland. 

Clara:  Ik heff de Fahn vun Öösterriek, laat mi dor mal hen! 

Emil:  Ik söök Däänmark, dor wahnt mien Unkel – oh, dor heff ik dat 
funnen! 



Emma:  Hanna, du hest de Fahn vun Frankriek, ik heff de al söcht! Dörv 
ik ehr hebben? 

Hanna:  Ja, geern, ik haal mi denn de Fahn vun Sweden vun de 
Finsterbank, tööv! 

Paul:  Kiek mal, Teddy denkt, wat is Russland groot, dor kann ik mi 
verlopen! 

Fru Hansen:  Wat du allens vertellst! Seggt mi mal – wo is Japaan? 

Emma:  Dor, glieks bi Se in de Eck, dat is so en schöne Flagg mit en 
groten roden Krink, so as op Ina ehr Pullover! 

Ina:  Mien Pullover süht ut as de Flagg von Japaan, kloor! 

Paul:  Un Emil sien Pullover süht ok ut as de Dannebrog, also de 
däänsche Flagg. 

Emma:  Anton, hest du Polen denn al funnen? Dor weern wi verleden 
Johr. 

Anton:  Na kloor, aber ik kaam dor nich an, Markus is in'n Weg. 

Paul:  Laat em man, he is an’t Söken. 

Emma:  Ik glööv, wi mööt em en beten hölpen, dor baven warrt dat nix. 

Markus:  Ik kann de Nedderlannen eenfach nich wedderfinnen! 

Paul:  Denn kiek mal na de linke Siet, na West! 


